
শিক্ষায় আসছে বড় পরিবর্তন
রিভিউ হবে কারিকুলাম

মীর মোহাম্মদ জসিম ॥ খুঁড়িয়ে চলছিল
শিক্ষা। অন্তর্বর্তী সরকার বেশ কয়েকটি
সংস্কারে হাত দিলেও শিক্ষা ছিল বঞ্চিত।
গত দেড় বছরে শিক্ষার কোনো পরিবর্তন
কিংবা গুণগত মান উন্নয়নে কোনো

পদক্ষেপই নেয়নি ইউনূস সরকার। সম্প্রতি
রাষ্ট্র ক্ষমতায় আসে বিএনপি নেতৃত্বাধীন
সরকার। শিক্ষামন্ত্রী নিযুক্ত করা হয় আ ন

ম এহছানুল হক মিলনকে। প্রথম

কার্যদিবসেই নয়া শিক্ষামন্ত্রী অনুধাবন
করেছেন শিক্ষা বড় জাক্ষ দরকার।
সাংবাদিকদের প্রশ্নে উত্তরে তিনি বলেছেন,
গত ১৭ বছরে শিক্ষায় কিছুই হয়নি।
শিক্ষার সর্বস্তরে সমস্যা বিরাজমান। এমনই
অবস্থায় শিক্ষার মাধ্যমে দক্ষ মানবসম্পদ

গড়ে তুলে দেশকে এগিয়ে নিয়ে যেতে
হবে।

সে কারণে বিশ্বমানের মানসম্পন্ন শিক্ষার
মাধ্যমে আগামী প্রজন্মকে দক্ষ করে গড়ে

তুলতে শিক্ষা মন্ত্রণালয় ইতোমধ্যে বড়
ধরনের পরিবর্তনের কাজ চলছে।
কিভাবে শিক্ষাকে আরও বেশি
যুগোপযোগী করা যায় সে লক্ষ্যে শিক্ষা

সংশ্লিষ্টদের কাছ থেকে মতামত চাওয়ার
উদ্যোগ গ্রহণ করা হয়েছে। বেশ কিছু
প্রস্তাবনার ওপর গবেষণা করতে

মন্ত্রণালয়ের কর্মকর্তাদের নির্দেশ দেওয়া
হয়েছে।

মন্ত্রণালয়ের কর্মকর্তারা মনে করেন, নতুন
পরিকল্পনা অনুযায়ী কাজ এগিয়ে নিতে
পারলে এবং সেগুলো বাস্তবায়ন করতে

পর্যবেক্ষণে টাস্কফোর্স
গঠনের চিন্তা

পারলে শিক্ষায় বড় ধরনের ইতিবাচক
পরিবর্তন শীঘ্রই দেখা যাবে।
শিক্ষা মন্ত্রণালয়ের উপ-সচিব মো. আঃ

কুদ্দুস জনকণ্ঠকে বলেন, মন্ত্রণালয়ের পক্ষ
থেকে কিছু পলিসি নেওয়া হয়েছে যেগুলো
সম্পর্কে আমাদের গবেষণা করতে বলা
হয়েছে। প্রস্তাবনাগুলো গবেষণা করে

আমাদের ঊর্ধ্বতন কর্তৃপক্ষকে জানাব।
আশা করি ভালো কিছু হবে। মন্ত্রণালয় সূত্র

